
 Број: 02 - __________                                                                                                     П Р Е Д Л О Г
_______ 2019 година                                                                                                  
С к о п ј е                                      
ЗАПИСНИК
од Дваесет и шестата седница на Управниот одбор на
Фондот за здравствено осигурување на Македонија,
одржана на 28 декември 2018 година со почеток во 10.00 часот во просториите на Фондот за здравствено осигурување на Македонија

Присутни членови на Управниот одбор:

· Верица Проковиќ, претставник од Министерството за финансии - претседател;
· Д-р Ридван Асани, претставник од Министерството за здравство - заменик на претседателот; 
· Проф. Д-р Ненад Гавриловиќ, претставник на осигурениците  - член;

· Проф. Д-р Назми Ејупи, претставник на стопанствениците во Република Македонија  - член;

· Д-р Димитар Димитриевски, претставник на пензионерите во Република Македонија – член;
· Д-р Љубиша Каранфиловски, претставник од Сојузот на синдикатите на 

      Македонија – член. 

Отсутни членови на Управниот одбор:

· Д-р Илбер Бесими, претставник од Лекарската, Фармацевтската и Стоматолошката комора на Македонија – член.
Присутни од ФЗОМ:

· Орхан Рамадани, директор на ФЗОМ;
· Данаил Дончев, директор на ФЗОМ;
· Христо Трповски, раководител на одделението за регрес и судски постапки, во својство на записничар.
Претседателката на Управниот одбор Верица Проковиќ ја отвори и водеше седницата. На почетокот утврди дека се присутни шест членови на Управниот одбор, со што постојат услови за полноважно да се работи и одлучува, по што го прочита претходно доставениот 

П Р Е Д Л О Г - Д Н Е В Е Н  Р Е Д
· Усвојување на записникот од Дваесет и третата седница на Управниот одбор одржана од 7 до 10 декември 2018 година

· Усвојување на записникот од Дваесет и четвртата седница на Управниот одбор одржана на 17 декември 2018 година

· Усвојување на записникот од Дваесет и петтата седница на Управниот одбор одржана на 21 декември 2018 година

1. Буџет на Фондот за здравствено осигурување на Македонија за 2019 година: 

· Предлог за донесување на Одлука за утврдување на Буџетот на Фондот за здравствено осигурување на Македонија за 2019 година

· Предлог за донесување на Одлука за извршување на Буџетот на Фондот за здравствено осигурување на Македонија за 2019 година

2. Предлог за утврдување на договорни надоместоци за 2019  година за јавните здравствени установи;
3. Предлог за утврдување на договорните надоместоци за 2019 година за приватните здравствени установи од болничката здравствена заштита од областите на кардио хирургијата, очната хирургија, и за бањите;
4. Предлог за утврдување на договорните надоместоци за 2019 година за дијализните центри за здравствени услуги на осигурените лица кои се на хронична дијализа; 
5. Предлог за утврдување на договорните надоместоци за 2019 година за приватните здравствени установи од областите на специјалистичко - консултативната здравствена заштита, специјалистичко-консултативната стоматолошка здравствена заштита, лабораториите кои работат по упат на матичен лекар (ЛУ1), Фармацевтскиот факултет и за МАНУ;

6. Предлог за донесување на Годишен план на приходи и расходи за финансирање на јавните здравствени установи за остварување на правата од здравственото осигурување за 2019 година;
7. Предлог за донесување на Одлука за утврдување на вредноста на бодот за платите  на вработените во Фондот за здравствено осигурување на Македонија;
8. Предлог за донесување на Одлука за изменување и дополнување на Одлуката за утврдување на референтни цени на лекови кои се на Листата на лекови кои паѓаат на товар на Фондот за здравствено осигурување на Македонија;
9. Разно. 
Предлогот беше едногласно прифатен, со што за работата на дваесет и шесттата седница Управниот одбор едногласно го усвои следниот  
Д Н Е В Е Н  Р Е Д

· Усвојување на записникот од Дваесет и третата седница на Управниот одбор одржана од 7 до 10 декември 2018 година

· Усвојување на записникот од Дваесет и четвртата седница на Управниот одбор одржана на 17 декември 2018 година

· Усвојување на записникот од Дваесет и петтата седница на Управниот одбор одржана на 21 декември 2018 година

1. Буџет на Фондот за здравствено осигурување на Македонија за 2019 година: 

· Предлог за донесување на Одлука за утврдување на Буџетот на Фондот за здравствено осигурување на Македонија за 2019 година

· Предлог за донесување на Одлука за извршување на Буџетот на Фондот за здравствено осигурување на Македонија за 2019 година

2. Предлог за утврдување на договорни надоместоци за 2019  година за јавните здравствени установи;
3. Предлог за утврдување на договорните надоместоци за 2019 година за приватните здравствени установи од болничката здравствена заштита од областите на кардио хирургијата, очната хирургија, и за бањите;
4. Предлог за утврдување на договорните надоместоци за 2019 година за дијализните центри за здравствени услуги на осигурените лица кои се на хронична дијализа; 
5. Предлог за утврдување на договорните надоместоци за 2019 година за приватните здравствени установи од областите на специјалистичко - консултативната здравствена заштита, специјалистичко-консултативната стоматолошка здравствена заштита, лабораториите кои работат по упат на матичен лекар (ЛУ1), Фармацевтскиот факултет и за МАНУ;

6. Предлог за донесување на Годишен план на приходи и расходи за финансирање на јавните здравствени установи за остварување на правата од здравственото осигурување за 2019 година;
7. Предлог за донесување на Одлука за утврдување на вредноста на бодот за платите  на вработените во Фондот за здравствено осигурување на Македонија;
8. Предлог за донесување на Одлука за изменување и дополнување на Одлуката за утврдување на референтни цени на лекови кои се на Листата на лекови кои паѓаат на товар на Фондот за здравствено осигурување на Македонија;
9. Разно. 
Потоа се пристапи кон разгледување на точките на дневниот ред. 

· Усвојување на записникот од Дваесет и третата седница на Управниот одбор одржана од 7 до 10 декември 2018 година

Управниот одбор без забелешки, едногласно го усвои записникот од Дваесет и третата седница на Управниот одбор одржана од 7 до 10 декември 2018 година.

· Усвојување на записникот од Дваесет и четвртата седница на Управниот одбор одржана на 17 декември 2018 година
Управниот одбор без забелешки, едногласно го усвои записникот од Дваесет и четвртата седница на Управниот одбор одржана на 17 декември 2018 година.

· Усвојување на записникот од Дваесет и петтата седница на Управниот одбор одржана на 21 декември 2018 година

Управниот одбор без забелешки, едногласно го усвои записникот од Дваесет и петтата седница на Управниот одбор одржана на 21 декември 2018 година.

ТОЧКА 1 -  Буџет на Фондот за здравствено осигурување на Македонија за 2019 година (Предлог за донесување на Одлука за утврдување на Буџетот на Фондот за здравствено осигурување на Македонија за 2019 година и Предлог за донесување на Одлука за извршување на Буџетот на Фондот за здравствено осигурување на Македонија за 2019 година)
Буџетот на Фондот го образложија директорите Дончев и Рамадани. Наведоа дека ова е најголем буџет на Фондот до сега, утврден е со државниот буџет и дека Фондот е во добра финансиска состојба. Соодветно на висината на вкупниот буџет и средствата наменети за јавните здравствени установи за претстојната година се на рекордно ниво.  Понатаму истакнаа дека во наредниот период треба особено внимание да се посвети на мерењето на ефектот од средствата што се вложуваат, односно во обезбедување на подобар квалитет на здравствени услуги за вложените средства, како и дека долговите на јавните здравствени установи остануваат на приближно исто ниво. 
Љубиша Каранфиловски анализирајќи ги износите кои се пласираат во јавните и во приватните здравствени установи истакна дека е потребно добро да се планира и во кое ниво на здравствена заштита се пласираат средствата внатре во рамките на самиот јавен сектор. 

Димитар Димитриевски истакна дека Фондот во однос на купувањето здравствени услуги треба да размислува и планира во перспектива од барем пет години и дека е потребно барем една седница на Управниот одбор да биде посветена на таква дискусија. 

Во однос на тоа, директорот Дончев извести дека ќе биде подготвена анализа во таа смисла за која ќе биде потребно најмалку еден месец.

Потоа се дискутираше и за други прашања кои се однесуваат на средствата што Фондот ги издвојува за здравствени услуги наспроти услугите и здравствените установи кои ги даваат, како и за одделни ставки на буџетот.

Откако дискусијата беше исцрпена, Управниот одбор едногласно донесе

Одлука

за утврдување на Буџетот на Фондот за здравствено осигурување на Македонија за 2019 година
и
Одлука

за извршување на Буџетот на Фондот за здравствено осигурување на Македонија за 2019 година
ТОЧКА 2 - Предлог за утврдување на договорни надоместоци за 2019  година за јавните здравствени установи
Откако по првата точка на дневниот ред се дискутираше за вкупниот буџет на Фондот, но во тие рамки и за средствата наменети за јавните здравствени установи, по втората точка се продолжи со подетална дискусија за надоместоците на јавните здравствени установи. Притоа се дискутираа состојбите во повеќе установи и од страна на директорите Рамадани и Дончев се даваа дополнителни објаснувања за висината на средствата наменети за нив. Особено се посвети внимание на установите за кои предложениот надоместок  е значително различен од овогодишниот. 

Од Димитар Димитриевски беше укажано посебно на ПЕТ центарот и на Универзитетската клиника за државна кардиохирургија за која истакна дека мора да обезбеди одреден обем на операции за да ја задржи акредитацијата.

Потоа се дискутираше и за Институтот за белодробни заболувања кај децата – Козле, како и за одделни здравствени домови за кои иако работат на подрачја со приближно ист број на жители  се предвидуваат различни надоместоци. За ваквите установи директорите ги објаснуваа нивните специфики, односно дека некои од нив даваат и стационарни услуги.
Со тоа се исцрпи дискусијата по втората точка на дневниот ред, по што Управниот одбор едногласно донесе
Одлука 
за утврдување на вкупниот договорен надоместок на јавните здравствени установи за 2019  година
ТОЧКА 3 - Предлог за утврдување на договорните надоместоци за 2019 година за приватните здравствени установи од болничката здравствена заштита од областите на кардио хирургијата, очната хирургија, и за бањите
Во рамките на третата точка на дневниот ред, по кусата дискусија во која на прашањата на членовите на Управниот одбор дополнителни објаснувања дадоа директорите Дончев и Рамадани, Управниот одбор едногласно донесе 

Одлука 

за утврдување на висината на вкупниот договорен надоместок на ПЗУ Специјална болница по хируршки болести „Жан Митрев“ за здравствени услуги од областа на кардиоваскуларната хирургија во 2019  година

Одлука 
за утврдување на висината на вкупниот надоместок на ПЗУ Клиничка болница „Аџибадем Систина“  од Скопје за здравствени услуги од областа на кардиоваскуларната хирургија во 2019  година

Одлука 
за утврдување на висината на вкупниот надоместок на ПЗУ Специјална болница по офталмологија „Серафимовски“  за услуги од областа на офталмолошката болничка здравствена заштита во 2019  година

Одлука 
за утврдување на висината на вкупниот надоместок на ПЗУ „Систина офталмологија“  за услуги од областа на офталмолошката болничка здравствена заштита во 2019  година

Одлука 
за утврдување на висината на вкупниот надоместок на ПЗУ Очна болница „Еуропиан Еје Хоспитал“ - Скопје  за услуги од областа на офталмолошката болничка здравствена заштита во 2019  година

Одлука 
за утврдување на висината на вкупниот надоместок на Специјалната болница по физикална медицина и рехабилитација АД „Негорски бањи“ – Негорци, Гевгелија  за 2019  година

Одлука 
за утврдување на висината на вкупниот надоместок за АД „Цар Самуил“ – Банско  за 2019  година
Одлука 
за утврдување на висината на вкупниот надоместок на Специјалната болница по физикална медицина и рехабилитација „Дебарски бањи - Цапа“ – Дебар  за 2019  година

и
Одлука 
за утврдување на висината на вкупниот надоместок на здравствената установа „Катлановска бања“  ДОО - Катланово  за 2019  година

со кои се утврдија надоместоците за здравствените услуги на осигурените лица кои ги даваат здравствените установи од болничката здравствена заштита од областите на кардио хирургијата, очната хирургија, како и бањите.
ТОЧКА 4 - Предлог за утврдување на договорните надоместоци за 2019 година за дијализните центри за здравствени услуги на осигурените лица кои се на хронична дијализа
По кусото дополнително објаснување дадено од директорите Рамадани и Дончев, Управниот одбор врз основа на предлозите содржани во работните материјали едногласно донесе 
Одлука 
за утврдување на висината на вкупниот надоместок на Приватната здравствена установа „Диамед Македонија“ за обезбедување услуги на осигурените лица кои се на хронична хемодијализа во првиот квартал на 2019  година

Одлука 
за утврдување на висината на вкупниот надоместок на Приватната здравствена установа Специјална болница за нефрологија и дијализа „Диамед“ - Скопје за обезбедување услуги на осигурените лица кои се на хронична хемодијализа во првиот квартал на 2019  година

и
Одлука 

за утврдување на висината на вкупниот надоместок на Приватната здравствена установа „Систина Нефроплус“ - Кавадарци за обезбедување услуги на осигурените лица на хронична хемодијализа во првиот квартал на 2019  година

ТОЧКА 5 - Предлог за утврдување на договорните надоместоци за 2019 година за приватните здравствени установи од областите на специјалистичко - консултативната здравствена заштита, специјалистичко-консултативната стоматолошка здравствена заштита, лабораториите кои работат по упат на матичен лекар (ЛУ1), Фармацевтскиот факултет и за МАНУ
Управниот одбор врз основа на предлозите содржани во работните материјали за седницата, во рамките на петтата точка на дневниот ре едногласно донесе

Одлука 

за утврдување на висината на вкупниот договорен надоместок на здравствените установи за обезбедени услуги од областа на специјалистичко-консултативната здравствена заштита за 2019  година

Одлука 
за утврдување на висината на вкупниот договорен надоместок на здравствените установи за обезбедени услуги од областа на специјалистичко-консултативната стоматолошка здравствена заштита од дејностите орална хирургија, ортодонција и протетика за 2019  година

Одлука 
за утврдување на висината на вкупниот договорен надоместок на здравствените установи за обезбедени услуги од областа на лабораториските испитувања во специјалистичко-консултативната здравствена заштита за 2019  година

Одлука 

за утврдување на висината на вкупниот договорен надоместок за обезбедени здравствени услуги извршени од Фармацевтски факултет Скопје за 2019  година

и

Одлука 

за утврдување на висината на вкупниот надоместок на Македонската академија на науките и уметностите (МАНУ) за обезбедување лабораториски услуги од областа на молекуларната биологија и генетското инженерство на осигурените лица на Фондот во 2019  година

ТОЧКА 6 - Предлог за донесување на Годишен план на приходи и расходи за финансирање на јавните здравствени установи за остварување на правата од здравственото осигурување за 2019 година
Управниот одбор врз основа на предлогот содржан во работниот материјал за седницата, едногласно донесе

Годишен план

на приходи и расходи за финансирање на јавните здравствени установи за остварување на правата од здравственото осигурување за 2019 година
со кој се утврдуваат и одобруваат финансиските планови на јавните здравствени установи како и вкупниот годишен финансиски план за финансирање на здравствени услуги во јавното здравство.
ТОЧКА 7- Предлог за донесување на Одлука за утврдување на вредноста на бодот за платите  на вработените во Фондот за здравствено осигурување на Македонија
Управниот одбор врз основа на предлогот содржан во работните материјали за седницата а согласно членот 60-в на Законот за здравственото осигурување, според кој вредноста на бодот за платите на вработените во Фондот се утврдува секоја година со одлука на Управниот одбор на Фондот, едногласно донесе

Одлука

за утврдување на вредноста на бодот за платите  на вработените во Фондот за здравствено осигурување на Македонија
со која вредноста на бодот се утврди во идентична висина како за 2018 година.
ТОЧКА 8 – Предлог за донесување на Одлука за изменување и дополнување на Одлуката за утврдување на референтни цени на лекови кои се на Листата на лекови кои паѓаат на товар на Фондот за здравствено осигурување на Македонија
Објаснување на предлогот даде директорот Рамадани. Наведе дека предлогот се однесува на утврдување на референтни цени на лекови кои беа содржани во одлуката за предлог-референтни цени од 12 октомври, и е спроведена пропишаната постапка во која се разгледани  и предлозите и забелешките на фармацевтските компании.
По објаснувањето, Управниот одбор едногласно ја донесе предложената
Одлука 

за изменување и дополнување на Одлуката за утврдување на референтни цени на лекови кои се на Листата на лекови кои паѓаат на товар на Фондот за здравствено осигурување на Македонија
По донесувањето на одлуката од точката 8, бидејќи не беа дадени предлози за расправање во рамките на точката 9 - Разно, дневниот ред беше исцрпен и Управниот одбор во 12.00 часот заврши со работата на дваесет и шестата седница. 

 Записничар,                                                 Управен одбор

                          Христо Трповски                                        Претседател/Kreytar,

                                                                        D-r Ridvan ASANI
Овој записник беше едногласно усвоен од Управниот одбор на седницата одржана на 31 јануари 2019 година

